
ᖃᐅᔨᓵᕆᔭᐅᓂᐊᕐᓗᑎᑦ ᐋᓐᓂᐊᕕᒃᑯᑦ ᐊᐅᓪᓚᕐᓂᐊᕐᓗᑎᑦ, ᒪᓕᒐᐃᑦ ᐱᒻᒪᕆᐅᕗᑦ ᐃᑲᔪᖅᑕᐅᔾᔪᑎᒋᓂᐊᖅᑕᑎᑦ ᐊᒻᒪᓗ 
ᑲᒪᒋᔭᐅᔾᔪᑎᒋᓂᐊᖅᑕᑎᑦ ᓈᒻᒪᓈᕐᓂᐊᕋᓗᐊᕐᒪᖔᑕ ᐃᓕᓐᓄᑦ. 

ᐃᖅᑲᐅᒪᒋᑦ, ᖃᖓᑦᑕᐅᑏᑦ ᐊᑭᓕᖅᑕᐅᓯᒪᒻᒪᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᐊᒻᒪ ᓲᕐᓗ ᐱᔪᓐᓇᐅᑎᑦ ᒪᓕᑦᑕᐅᒻᒪᑦ 
ᐊᑐᖁᔭᐅᔪᓂᒃ ᒪᓕᒐᕐᓂᒃ ᒪᓕᒋᐊᖃᕐᓂᐊᖅᑐᑎᑦ: 

 ᐋᓐᓂᐊᕕᓕᐊᖅᑐᖅᓴᐃᐅᑏᑦ ᐊᐅᑦᑕᔫᖅ ᐱᓯᒪᐃᓐᓇᕆᐊᓖᑦ. 

 ᒐᕙᒪᒃᑯᓐᓂᑦ ᐋᖅᑭᑦᑕᐅᓂᑯ ᐊᔾᔨᙳᐊᓕᒃ ᖃᐅᔨᒪᔭᐅᔾᔪᑏᑦ ᐊᑐᐃᓐᓇᐅᑎᑦᑎᒋᐊᖃᖅᑐᑎᑦ ᖃᖓᑕᓲᓕᕆᔨᒃᑯᓐᓄᑦ. 

 ᐅᐸᐃᓐᓇᕆᐊᓕᑎᑦ ᑕᑯᔭᐅᕕᔅᓴᓕᒫᑎᑦ ᐋᓂᐊᕕᒻᒥ ᖃᖏᐅᑎᖃᑦᑕᖏᓪᓗᑎᑦ. 

 ᒪᓕᖃᑦᑕᕐᓗᒋᑦ ᒪᓕᖁᔭᐅᔪᑦ ᖃᐅᔨᓴᖅᑕᐅᔾᔪᑎᑎᑦ ᓘᑦᑕᕐᒧᑦ ᐋᓂᐊᓲᖅᑎᒧᓪᓘᓐᓃᑦ. ᓂᕆᑦᑕᐃᓕᖁᔭᐅᒍᕕᑦ 8-ᒥ 
ᐅᓐᓄᒃᑯᑦ, ᓂᕆᑦᑕᐃᓕᒋᐊᖃᖅᑐᑎᑦ 8-ᒥ ᐱᒋᐊᕐᓗᒍ ᐅᕝᕙᓘᓐᓃᑦ ᖃᐅᔨᓴᖅᑕᐅᓃᑦ ᓇᖑᓗᒃᑲᔭᖅᑕᐃᑦ. 

 ᖃᖓᑦᑕᕕᔅᓴᐃᑦ ᑭᖑᕙᕐᕕᒋᑦᑕᐃᓕᐅᒃ. ᐃᑭᒐᓱᑦᑕᐃᓖᑦ ᖃᖓᑕᓲᒧᑦ ᐊᖏᖅᑕᐅᓯᒪᙱᑦᑐᒥᒃ ᓄᑕᕋᓕᔭᕐᓗᑎᑦ 
(ᐊᕐᕌᒍᓕᓐᓂᒃ 2 ᐊᑖᓂ). 

 ᖃᐅᓄᐃᓐᓂᕆᔭᐃᑦ ᐊᒻᒪ ᐄᖅᑲᖅᑕᑎᑦ ᐄᔭᒐᑦ ᑐᓂᔭᐅᓂᑯᑦ ᐋᓐᓂᐊᕕᒃᑯᑦ ᖃᐅᔨᒪᑦᑎᐊᕆᐊᓕᑎᑦ. 

 ᐃᓄᐃᑦ ᐃᑉᐱᒋᑦᑎᐊᕐᓗᒋᑦ ᐱᖃᓯᐅᑎᓗᒋᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ, ᖃᖓᑕᓲᒥ ᐃᖅᑲᓇᐃᔭᖅᑏᑦ, 
ᐋᓐᓂᐊᕕᒃᑯᑦ ᑐᔪᕐᒥᕕᖏᓐᓂᑦ ᐃᖅᑲᓇᐃᔭᖅᑏᑦ ᐊᒻᒪᓗ ᑐᔪᕐᒥᔪᓄᑦ, ᐊᒻᒪ ᐋᓂᐊᕕᒻᒥ ᐃᖅᑲᓇᐃᔭᖅᑏᑦ 
ᐋᓐᓂᐊᕕᒻᒦᑐᓄᓪᓗ. 

 ᒪᓕᒋᐊᖃᕐᒥᔭᑎᑦ ᒪᓕᒋᐊᓖᑦ ᑐᔪᕐᒥᕕᒋᓂᐊᖅᑕᓐᓂᑦ,, ᐋᓐᓂᐊᕕᒻᒥ ᐊᒻᒪ ᖃᖓᑕᓲᒥ. 

 ᐋᓐᓂᐊᕕᒃᑯᑦ ᐄᔭᒐᑦ ᑐᓂᔭᐅᓂᑰᖏᑦᑐᑦ ᐄᔭᒐᕆᐊᖃᙱᑕᑎᑦ ᐅᕝᕙᓗ ᐋᖓᔮᕐᓇᖅᑐᐃᑦ, ᐃᒥᐊᓗᓖᓘᓐᓃᑦ 
ᐊᐅᓚᓕᕈᕕᑦ ᐅᕝᕙᓗ ᑐᔪᕐᒥᕕᓐᓂᑦ ᐅᕝᕙᓗ ᐋᓐᓂᐊᕕᒻᒥ. 

 ᒪᓕᒋᐊᓕᑎᑦ ᓇᓕᐊ ᒪᓕᙱᒃᑯᕕᒋᑦ ᐊᓂᑎᑕᐅᒍᕕᓪᓘᓐᓃᑦ, ᓇᒻᒥᓂᖅ ᑐᔪᕐᒥᕕᒋᓂᐊᖅᑕᓐᓂᑦ 
ᐊᑭᓕᖅᓱᐃᒋᐊᖃᓕᕋᔭᖅᑐᑎᑦ. 

 ᓇᔅᓴᖅᑕᐃᓖᑦ ᐃᑦᑎᕐᕕᓂᑦ ᐅᕝᕙᓗ ᐴᖅᓯᒪᔪᓂᑦ ᑭᓇᑐᐃᓐᓇᕐᒥᑦ ᖃᐅᔨᒪᙱᑐᐊᕈᕕᒋᑦ ᑭᓱᒥᒃ ᐃᓗᓕᖃᕐᒪᖔᖅ 
ᑎᒍᒥᐊᕐᓂᐊᕈᕕᐅᒃ. ᑲᒪᒋᒋᐊᖃᕋᔭᖅᑕᐃᑦ ᐴᖅᓯᒪᔪᖅ ᐃᓗᓕᖃᕐᓂᖅᑲᑦ ᓈᒻᒪᖏᑦᑐᒥᒃ. 

 ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒋᖅᓯᒪᒻᒪᑕ ᐊᑭᓖᓂᐊᕐᓗᑎᒃ ᐃᕝᕕᑦ ᖃᖓᑦᑕᐅᑎᖏᓐᓂᒃ ᖃᐅᔨᓴᖅᑕᐅᔭᖅᑐᓕᕈᕕᑦ, 
ᑭᓯᐊᓂᓕ, ᒪᓕᒋᐊᓖᑦ ᒪᓕᓐᓂᖏᒃᑯᕕᒋᑦ ᐊᑭᓕᕆᐊᓕᓐᓂᑦ ᑐᓂᓯᕕᐅᒐᔭᖅᑐᑎᑦ ᐃᕝᕕᑦ ᖃᖓᑦᑕᐅᑎᖓᓄᑦ, 
ᑐᔪᕐᒥᕕᓐᓄᑦ, ᐊᒻᒪ ᓂᕆᔭᖏᓐᓄᑦ. 


